
SOALAN 

 

Minta MENTERI PERTAHANAN menyatakan kesiapsiagaan negara kita 

mendepani cabaran-cabaran dalam aspek perlindungan perairan 

memandangkan Malaysia dilihat sebagai sebuah negara maritim. 

 

JAWAPAN   

 

Tuan Yang di-Pertua, 

 

Bagi memastikan perairan negara sentiasa terkawal dan dilindungi, 

Tentera Laut Diraja Malaysia (TLDM) melaksanakan beberapa operasi 

secara 24/7 (24 jam dan 7 hari seminggu)  di perairan Selat Melaka, Laut 

China Selatan dan Laut Sulu. 

 

Di samping itu TLDM sentiasa berkerjasama dengan Agensi 

Penguatkuasaan Maritim yang lain seperti Agensi Penguatkuasa Maritim 

Malaysia (APMM) dan Polis Diraja Malaysia (PDRM) bagi memastikan 

kedaulatan maritim negara terpelihara daripada sebarang ancaman. 

 

Kerajaan sentiasa menitikberatkan kesiapsiagaan aset Angkatan 

Tentera Malaysia (ATM) termasuk aset TLDM bagi memastikan kedaulatan 

dan keutuhan wilayah perairan Malaysia sentiasa terjamin. Kerajaan kini 

dalam proses mempertingkatkan kesiapsiagaan TLDM melalui Pelan 

Transfomasi 15 to 5 untuk membuat penggantian dan perolehan baru kapal-

kapal yang dapat memenuhi keperluan operasi TLDM.  


